
Жарко         Трајаноски  

Почитуван         суде,

  

Минатиот         пат         укажав дека не се точни наводите од обвинението “...во        
содржината “ПОВИКОТ ЗА         ЛИКВИДАЦИЈА Е ОБИД ЗА ЗАПЛАШУВАЊЕ НА
ЈАВНОСТА” каде што како         аналитичар         изнесол...”. Во текот на моето гостување
на ТВ-дневникот немаше         таква содржина,         а не бев претставен ни како
“аналитичар”, туку како магистер по         човекови права         и активист.

  

Во         тужбата се         тврди дека во тој прилог се изнесени “невистинитости и
невистини         за оштетениот”         и дека со зборовите “упатени за приватниот тужител
Миленко         Неделковски сум         сторил две кривични дела: “Навреда член 173 од
став 2 од КЗ на         РМ” и “Клевета         од член 172 од став 3 вв ст. 1 од КЗ на РМ”.
Бидејќи сум обвинет         за две         кривични дела, и мојата одбрана ќе се состои од
два дела.         Изречените зборови во         вестите на А1 се кажани од страна на
бранител на човекови права,         во одбрана на         слободата на јавно изразување на
мислата, а против говорот на         омраза -         промовиран, поттикнуван и оправдуван
од страна на тужителот         Миленко         Неделковски. Нема поголем апсурд од тоа
што на обвинителната         клупа седи         бранител на човекови права и борец против
говорот кој поттикнува         омраза,         насилство и дискриминација. Уште поапсурдно
е тоа што во улога         на „жртва“ и         тужител се јавува лице кое во своите јавни
настапи поттикнува         говор на омраза,         насилство и дискриминација по разни
основи.

